
JARRAIBIDEA, 2023KO URRIAREN 20KOA, HEZKUNTZA SAILEKO LANGILEAK 

KUDEATZEKO ZUZENDARIARENA, HEZKUNTZA SAILAREN MENPEKO IKASTETXE 

PUBLIKOETAKO ADMINISTRAZIO OROKORREKO LANGILE EZ-IRAKASLEEN 

ORDUTEGI BEREZIARI BURUZKOA. 

 

2023ko ekainaren 27an, Euskal Autonomia Erkidegoko Administrazio Orokorreko 

funtzionarioen mahai sektorialaren eta lan-kontratudun langileen mahai sektorialaren 

akordioa sinatu zen, Hezkuntza Sailaren menpeko ikastetxe publikoetako Administrazio 

Orokorreko langile ez-irakasleen ordutegi berezia arautzen zuena. 

 

Akordio horretan, 2.7. artikuluan (Ikastetxeentzako jarraibideak), honako hau ezartzen da: 

"Akordio hau indarrean sartzen denetik aurrera, ikastetxeetako zuzendaritza guztiei 

zuzendutako jarraibide batzuk emango dira. Jarraibide horietan, akordio honen eraginpean 

dauden irakasle ez diren langileen egutegiei, lanaldiei eta ordutegiei buruzko aplikazio-

irizpide bateratuak ezarriko dira". 

 

Aurreko paragrafoan aipatutako 2.7 artikuluaren arabera, Hezkuntza Saileko Langileak 

Kudeatzeko Zuzendaritza honek ikastetxeei dagozkien jarraibideak emango ditu, 

akordioaren aplikazioan zalantzak sortu dituzten xedapenei dagokienez. 

 

Hori dela eta, honako hau 

 

XEDATZEN DUT 

 

1. artikulua.- Norberaren gauzak  

 Norberaren gauzak (45 ordu urtean) 

- Ez dira berreskuratu behar. 

- Ordainduak dira. 

- Urteko gehieneko lanaldiko 1.450 orduen barruan sartzen dira, baita zentroan 

nahitaez egon beharreko 200 egunen barruan. Hau da, 1.450 orduetatik eta nahitaez 

egon beharreko 200 egunetatik kentzen dira. 

- Egun osoetan edo gutxienez bi orduko zatikietan hartu ahal izango dira, arratsaldeko 

ordutegian, lanaldi zatituan. 

2. artikulua.- 200 laneguneko muga 

200 laneguneko muga maximoa da. Eskola-egutegiko egun guztiak betetzeko egunak eta 

lanaldiak banatu ondoren, enplegatuak 2.2 artikuluan ezarritako 200 laneguneko 

gehienekora iristen badira, langileen lanegunak berrantolatu beharko dira, ikastetxea irekita 

dagoen egun guztiak beteta gera daitezen. 

 

3. artikulua.- Oporrak 

Oporraldia abuztua izango da. 2.4 artikuluan adierazten den bezala, abuztuko jaiegunak ez 

dira opor-egun gisa zenbatzen; beraz, hilabete horretan oporretako 22 egun baliodunetara 

iristen ez bada, aurreko uztaileko egunak zenbatuko dira, edo iraileko 1. astea, zentroaren 

oniritziarekin. 

 

4. artikulua.- Garbiketako eta sukaldeko langileak 

Akordio hau ez zaie aplikatzen garbiketako eta sukaldeko langileei, beren hitzarmenak 

arautuko baititu. Beraz, ez dira sartzen lehenengo artikuluaren aplikazio-eremuan. 

 

5. artikulua.- Derrigorrezko presentziako eskola-egunetako ordezkapenak betetzea 

Akordioaren 2.2 artikuluaren azken paragrafoak ezartzen duen bezala, lizentzien/baimenen 

ondoriozko absentziak ordezteko izapideak bermatuko dira, baldin eta gutxienez 5 egun 

baliodun lehenago eskatu badira. 

 

Akordioan ezarritako aurrerapenaz jakinarazten ez badira, ezin izango da bermatu estaldura 

lehenengo egunetik izango dela. Gainera, ordezkapenak sortzen duen kontingentziak 

izapidetuta eta onartuta egon beharko du ordezkapena kudeatu ahal izateko. 

 

Azken xedapena.- Jarraibide hau indarrean jarriko da Eusko Jaurlaritzako Hezkuntza 

Sailaren webgunean argitaratzen denetik: https://www.euskadi.eus/lizentziak-eta-

baimenak/web01-a3hklaei/eu/   

  

Vitoria-Gasteiz, 2023ko urriaren 20a. 

 

BLANCA MARIA GUERRERO OCEJO 

LANGILERIAREN KUDEAKETA ZUZENDARIA 

